
 
Pou Piblikasyon Imedya: 28/12/2025  GOUVÈNÈ KATHY HOCHUL 

 

GOUVÈNÈ HOCHUL ANKOURAJE PRAN PREKOSYON ANVAN SISTÈM GLAS AK 
NÈJ AKOZ EFÈ LAK LA  

  
Gen Konsèy sou Move Tan nan Ivè pou akimilasyon glas ki pibliye pou North 
Country, Mohawk Valley, Sant Nouyòk, Southern Tier, Mid-Hudson ak rejyon 

Capital yo, depi apremidi a rive lendi apremidi  
  

Lapli pral afekte Lwès Nouyòk tou; gen avètisman inondasyon ki pibliye paske yo 
prevwa ant 3 a 5 santimèt (1 a 2 pous) lapli  

  
Nèj akoz efè lak la pral afekte zòn nan North Country, Finger Lakes, Lwès ak Sant 
Nouyòk depi lendi rive mèkredi; yo prevwa akimilasyon nèj ant 30 a 60 santimèt (1 

a 2 pye) pou zòn ki bò kòt gwo lak yo  
  

Kondisyon vwayaj danjere avèk kondisyon kote moun prèske pa wè posib lendi 
ak madi; chofè yo ta dwe pran plis prekosyon, kite plis tan ant destinasyon yo  

  
Entèdiksyon pou trelè ki vid ak kamyon tandem ap kòmanse lendi maten sou 

otowout yo nan Eta a nan Lwès Nouyòk  
  

Plis pase 6,700 travayè sèvis piblik annatant nan tout eta a pou evalye domaj, 
entèvni, repare, epi retabli sèvis yo  

  
Nouyòkè yo ka enskri pou resevwa mesaj tèks sou meteyo ak alèt ijans lè yo voye 

mesaj nan nimewo 333111  
  
  

Jodi a, Gouvènè Kathy Hochul te ankouraje pran prekosyon anvan yon lòt sistèm 
meteyo ivè ki prevwa pote glas nan pifò pati nan eta a depi dimanch pou rive lendi, epi 
nèj akoz efè lak k ap kòmanse lendi. Lè frèt ap antre dimanch swa, sa ki pral ogmante 
risk pou vwayaj ki glise amezi glas ap akimile. Zòn lwès nan eta a ka wè gwo lapli ak 
inondasyon ansanm ak gwo van anvan nèj akoz efè lak kòmanse. Lendi ap kòmanse 
yon peryòd nèj akoz efè lak k ap dire lontan, kote pati nan North Country, Lwès ak Sant 
Nouyòk gen posiblite pou resevwa ant 30 a 60 santimèt (1 a 2 pye) nèj depi lendi rive 
mèkredi. Pandan previzyon yo ap vin pi presi pandan semèn nan, nèj akoz efè lak ka 
kontinye pandan tout semèn nan. Moun k ap deplase nan peryòd sa yo gen posiblite 
pou yo jwenn kondisyon ki danjere kote yo p ap ka wè prèske anyen ditou, epi chofè yo 
ta dwe pran plis tan pou yo rive kote yo prale a epi asire yo gen ekipman sekirite 



nesesè nan machin yo. Yon Eta Dijans Gouvènè Hochul te deklare vandredi 26 desanm 
pou plis pase mwatye nan konte Nouyòk yo rete anvigè toujou.  
  
"Tanpèt ivènal yo ap pwoche nan plizyè rejyon nan Eta Nouyòk, sa ki pral pote glas, 
nèj, ak gwo van k ap rann wout yo danjere," Gouvènè Hochul te deklare. "Nouyòkè yo 
ta dwe siveye previzyon lokal yo epi pran prekosyon pou evite vwayaje nan zòn ki 
afekte yo. Ekip k ap debleye nèj, ekip jesyon ijans, ak pèsonèl sèvis piblik yo deja 
deplwaye e yo pare pou kenbe Nouyòkè yo an sekirite pandan tout tanpèt la."  
  
Konsèy sou Tanpèt Ivènal pou akimilasyon glas soti nan yon 0.25 a 1 santimèt (0.1 a 
0.5 pous) pous glas plat anvigè pou North Country, Mohawk Valley, Sant Nouyòk, 
Southern Tier, Mid-Hudson ak rejyon Capital yo rive lendi apremidi. Pandan glas ap 
akimile, gen posiblite pou pye bwa tonbe, branch bwa kase, epi liy kouran tonbe.  
  
Yon Siveyans Inondasyon pibliye tou pou kèk pati nan Lwès Nouyòk, Finger Lakes ak 
North Country paske gen yon ti risk pou ta gen yon kantite lapli ki twòp. Ant 3 a 5 
santimèt (1 a 2 pous) lapli ka lakòz inondasyon nan rivyè, ravin, kouran dlo, ak lòt zòn ki 
ba. Yo prevwa gwo van tou pou rejyon sa yo, ak rafal ant 97 a 113 kilomèt alè (60 a 70 
mph) ki posib.  
  
Avètisman ak Siveyans pou Tanpèt Ivènal yo anvigè tou pou kèk pati nan Lwès ak Sant 
Nouyòk, Finger Lakes, Mohawk Valley ak North Country amezi nèj yo ap kòmanse lendi 
apremidi ak kontinye jiska mèkredi. Pati nan North Country, Lwès ak Sant Nouyòk ka 
resevwa ant 30 a 60 santimèt (1 a 2 pye) nèj avèk sistèm sa a, ansanm ak gwo van ak 
tanperati ki frèt anpil. Kantite nèj k ap tonbe ka rive jiska 5 santimèt (2 pous) pa èdtan 
epi gwo van pral fè nèj la vole ak anpile anpil, sa ki pral lakòz kondisyon kote moun p ap 
ka wè prèske anyen ditou nan zòn ki gen efè lak yo. Chofè yo ta dwe prevwa plis tan 
pou yo rive kote yo prale a epi prepare pwovizyon ijans pou asire sekirite yo.  
  
Anplis preparasyon pou lapli ak van, Nouyòkè yo ta dwe prepare tou pou pwoteje tèt yo 
kont danje ki ka soti nan tanperati frèt ak aktivite sezon ivè yo. Dapre règleman Eta a, 
yon Kòd Ble otomatikman anvigè nenpòt lè tanperati a ak van frèt enferyè a 0 degre C 
(32 degre F). Distri sèvis sosyal lokal yo legalman gen obligasyon pou pran mezi 
nesesè pou asire moun ki sanzabri gen aksè ak abri epi lè abri yo pwolonje. Nouyòkè 
yo ta dwe tcheke konsèy meteyo sou fredi sa yo ki soti nan Depatman Sante 
(Department of Health); lòt enfòmasyon konsèy pou anpeche po ki vin jele ak ipòtèmi; 
enfòmasyon sou anpwazònman monoksid kabòn ak fason pou anpeche li; enfòmasyon 
sou bon itilizasyon jeneratè yo; ak konsèy sou jan pou kondwi an sekirite pandan ivè.  
  

Depatman Transpò Eta Nouyòk ap fè otomobilis yo konnen Skyway la (State Route 5) 
nan Vil Buffalo, nan konte Erie, ap fèmen nan tou de sans yo depi lendi 29 desanm nan 
6 a.m. jiskaske yo bay yon lòt avi, sou demann Vil Buffalo, akòz gwo van yo prevwa.  
  

Depi lendi maten a 6 a.m. jiskaske yo bay yon lòt avi, pral gen yon entèdiksyon pou 
trelè ki vid ak kamyon tandem sou otowout yo nan Eta a ki anba a nan Lwès Nouyòk:  
  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fexecutive-order%2Fno-55-declaring-disaster-emergency-counties-albany-bronx-broome-cayuga-chenango&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364857087%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=B%2FfVdWPP4bAULxKE%2Fulbsj43EbqUF%2F00TaycENwyo%2F4%3D&reserved=0
https://gcc02.safelinks.protection.outlook.com/?url=https%3A%2F%2Fwww.health.ny.gov%2Fenvironmental%2Femergency%2Fweather%2Fcold%2F&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364886922%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=iclPp5BfwxFRAOypASgNBi6HgcqchcR80yag7WoFhMc%3D&reserved=0
https://gcc02.safelinks.protection.outlook.com/?url=https%3A%2F%2Fwww.health.ny.gov%2Fenvironmental%2Femergency%2Fweather%2Fcold%2F&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364886922%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=iclPp5BfwxFRAOypASgNBi6HgcqchcR80yag7WoFhMc%3D&reserved=0
https://gcc02.safelinks.protection.outlook.com/?url=https%3A%2F%2Fwww.youtube.com%2Fwatch%3Fv%3D4iqNsrMzUzI&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364909504%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=OpFSHtc5aZAop9%2FyIIl4%2F9dDBUm1qOJuaR5lXpbVBYI%3D&reserved=0
https://gcc02.safelinks.protection.outlook.com/?url=https%3A%2F%2Fwww.health.ny.gov%2Fenvironmental%2Femergency%2Fweather%2Fcarbon_monoxide%2F&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364926851%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=f6AviZy%2F%2B7cblyFf7C%2BarihBqmo71PEtrJ7Qt0j4N0A%3D&reserved=0
https://gcc02.safelinks.protection.outlook.com/?url=https%3A%2F%2Fwww.health.ny.gov%2Fenvironmental%2Femergency%2Fflood%2Fgenerators_heating_safety.htm&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364942806%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=bYXnxTVq9w9jfm5D8zKJae%2B%2BbzOIqQjtUO2%2FbC4e9jY%3D&reserved=0
https://gcc02.safelinks.protection.outlook.com/?url=https%3A%2F%2Fwww.health.ny.gov%2Fenvironmental%2Femergency%2Fflood%2Fgenerators_heating_safety.htm&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364942806%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=bYXnxTVq9w9jfm5D8zKJae%2B%2BbzOIqQjtUO2%2FbC4e9jY%3D&reserved=0
https://gcc02.safelinks.protection.outlook.com/?url=https%3A%2F%2Fwww.health.ny.gov%2Fenvironmental%2Femergency%2Fflood%2Fgenerators_heating_safety.htm&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364942806%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=bYXnxTVq9w9jfm5D8zKJae%2B%2BbzOIqQjtUO2%2FbC4e9jY%3D&reserved=0
https://gcc02.safelinks.protection.outlook.com/?url=https%3A%2F%2Fwww.ny.gov%2Fprograms%2Fsafe-winter-driving&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364958286%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=cgL3dXOnQt6NRJQwAsilHYIZBfEf%2B9y824%2FoHVC8mE8%3D&reserved=0


 I-190  
 I-90 (Seksyon Otorite Thruway soti nan Sòti 46 rive nan liy PA, nan de sans yo: 

lès ak lwès)  
 I-290 (Soti nan I-190 rive I-90)  
 I-990 (I-90 rive Otowout Millersport sou State Route 263)  
 Route 400 (I-90 rive State Route 16)  
 Route 219 (I-90 rive State Route 39)  
 I-86 (Liy PA rive I-390)  

  
Depatman Travay Eta Nouyòk la (Department of Labor) konseye travayè yo ak 
anplwayè yo pou yo angaje yo nan meyè pratik kont move tan frèt ekstrèm yo tankou:  
  

 Limite travay deyò, bay repo souvan nan zòn ki cho yo epi planifye travay deyò 
pandan lè ki pi cho nan jounen an.  

 Asire aksè ak dlo pwòp ki potab.  
 Rete idrate ak bwason ki cho epi evite bwè kafeyin.  
 Mete PPE ki apwopriye, ki gen ladan omwen twa kouch rad, gan oswa mitèn, 

chosèt ki epè, soulye izolan ak yon chapo, kapich oswa yon doubli kas sekirite.  

  
Ou ka jwenn plis enfòmasyon sou pi bon pratik pou travay nan move tan frèt la.  
  
Yo pibliye Avètisman ak Siveyans pou Tanpèt Ivènal, ak Konsèy sou Move tan, 
Avètisman pou Gwo Van ak Konsèy sou Van epi Nouyòkè yo ta dwe siveye previzyon 
lokal yo byen epi chèche dènye nouvèl ki soti nan Sèvis Meteyo Nasyonal (National 
Weather Service, NWS) la. Pou kapab jwenn yon lis konplè alèt yo, vizite sit entènèt 
Sèvis Meteyowolojik Nasyonal (National Weather Service) la.  
  
Nouyòkè yo dwe asire ke alèt ijans gouvènman an aktive sou telefòn mobil yo. Nouyòkè 
yo ka enskri tou pou resevwa mesaj tèks sou meteyo ak alèt ijans an tan reyèl lè yo 
voye non konte oswa distri yo nan nimewo 333111.  
  
Preparasyon Ajans  
  
Divizyon Sekirite Teritwa ak Sèvis pou Ijans yo (Division of Homeland Security 
and Emergency Services)  
Biwo Jesyon Ijans (Office of Emergency Management) Divizyon an rete an kontak ak 
omològ lokal li yo epi prepare pou fasilite nenpòt demann lokal pou asistans. Rezèv eta 
yo pare pou deplwaye resous entèvansyon ijans ak atik jan sa nesesè. Sant Siveyans 
Eta a, ki se sant alèt ak avètisman 24 èdtan sou 24 ak 7 jou sou 7 nan Nouyòk la, ap 
siveye trajektwa tanpèt la ak enpak li sou tout eta a ak anpil atansyon.  
  
Depatman Transpò (Department of Transportation)  

https://gcc02.safelinks.protection.outlook.com/?url=https%3A%2F%2Fdol.ny.gov%2Fnews%2Fnew-york-state-department-labor-announces-new-guidance-protect-outdoor-workers-extreme-cold&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364973569%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=PmkQhfjVDO5SvfYKEDsednRYaYcX1j6WI6IkfrPGDy0%3D&reserved=0
https://gcc02.safelinks.protection.outlook.com/?url=http%3A%2F%2Falerts.weather.gov%2F&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557364988898%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Jb4VqvgqQvaBWoewEjY9RS%2BJvJ%2BmGeAf6xX%2FbKet5JI%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fduring-hurricane-preparedness-week-governor-hochul-encourages-new-yorkers-sign-triple-three%23%3A~%3Atext%3DNew%2520Yorkers%2520can%2520simply%2520text%2Coccur%2520in%2520their%2520selected%2520county&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557365004230%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=F5%2B2F4o1b0nH9LgxkvmNDVLzO8aET5g4kkdV%2BWDpRPM%3D&reserved=0


Pou ede ak operasyon priyoritè pou nèj ak glas, Depatman Transpò a pral deplwaye 
anviwon de douzèn operatè ak sipèvizè ki soti nan lòt rejyon yo pou ale nan Lwès Eta 
Nouyòk.  
  
Tout ekipman pou entèvansyon ki disponib yo prepare pou deplwaye. Kantite ekipman 
ki genyen nan tout Eta a repati konsa:  
  

 1648 gwo kamyon chasnèj  
 340 gwo chajè  
 153 kamyon sèvis mwayen ki gen chasnèj  
 36 gwo aparèy pou soufle nèj  
 53 remòk chasnèj  

  
Pou jwenn enfòmasyon sou sikilasyon an tan reyèl, otomobilis yo dwe rele 511 oswa 
vizite www.511NY.org oswa sit mobil la nan www.511ny.org, sous enfòmasyon sou 
vwayaj ak sikilasyon ofisyèl Eta Nouyòk la.  
  
Otorite Thruway (Thruway Authority)  
Otorite Thruway pare pou li entèvni avèk 688 sipèvizè ak operatè ki disponib. Kantite 
ekipman ak resous ki genyen nan tout eta a repati konsa:  
  

 339 kamyon chasnèj pwa lou ak pwa mwayen  
 11 remòk chasnèj  
 66 chajè  
 126,000 tòn sèl disponib  

  
Yo itilize Pano pou Mesaj Varyab ak rezo sosyal (X ak Facebook) yo pou avèti 
otomobilis yo sou kondisyon move tan ivè pandan yo sou Thruway la.  
  
Yo ap raple otomobilis yo ke veyikil chas nèj Thruway yo kouri a yon vitès 56 kilomèt 
(35 mil) pa èdtan — sa ki nan anpil ka pi ba pase limit vitès ki afiche a — nan objektif 
pou kapab asire ke sèl yo ap dispèse a rete nan liy kote moun kondwi yo epi li pa gaye 
soti sou wout la. Kote ki pi pa gen danje pou chofè yo dèyè chasnèj yo kote wout la lib 
ak sale.  
  
Otorite Thruway yo ankouraje otomobilis yo telechaje aplikasyon mobil li an, ki disponib 
gratis sou aparèy iPhone ak Android yo. Aplikasyon an bay otomobilis yo aksè dirèk ak 
enfòmasyon sou sikilasyon an nan tan reyèl, kamera sikilasyon yo nan tan reyèl, 
ansanm avèk asistans pou navigasyon pandan yo sou wout. Otomobilis yo ka enskri tou 
pou imèl TRANSalert ak swiv @ThruwayTraffic sou X pou dènye enfòmasyon sou 
kondisyon sikilasyon sou Thruway la.  
  

https://gcc02.safelinks.protection.outlook.com/?url=https%3A%2F%2Fwww.511ny.org%2F&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557365019746%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=kLlZrhLn5CAarVEZBsXXVLl7q5diOW%2F0jEFvnQCrSqg%3D&reserved=0
https://gcc02.safelinks.protection.outlook.com/?url=https%3A%2F%2Fwww.511ny.org%2F&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557365035273%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=StLUciRRCAdf4wi3o4gHdmcJ6N7OEIRV1PIt5k4HDcs%3D&reserved=0

Depatman Sèvis Piblik (Department of Public Service)  
Depatman Sèvis Piblik Eta Nouyòk la rete angaje l aktivman avèk konpayi sèvis piblik 
elektrik yo pou asire ke y ap fè bon jan preparasyon pou tanpèt glas k ap vini an. 
Priyorite Depatman an rete pou pwoteje yon sèvis elektrik fyab ak rezistan pou Nouyòkè 
yo pandan tanpèt sa a, grasa sipèvizyon regilatwa sou preparasyon ak repons konpayi 
sèvis piblik yo a nenpòt blakawout ki ka rive akoz move tan an.  
  
Konpayi sèvis piblik Nouyòk nan zòn yo prevwa ki pral afekte a aktive estrikti 
kòmandman entèn yo, yo kòmanse fè aktivite sansibilizasyon kominotè yo mande yo, 
epi yo mete plan repons ijans yo an aksyon. Sèvis piblik yo genyen apeprè 6,775 
travayè disponib nan tout eta a pou angaje nan evalyasyon domaj, efò entèvansyon, 
reparasyon ak restorasyon atravè Eta Nouyòk. Chif sa a gen ladan l plis pase 1,275 
travayè asistans mityèl ke konpayi sèvis piblik yo te garanti pou sipòte entèvansyon an 
ak efò reparasyon ak retablisman yo nan tout zòn yo prevwa ki pral resevwa pi gwo 
enpak yo. Pèsonèl Depatman an pral kontinye swiv travay sèvis piblik yo pandan tout 
evènman an.  
  
Depatman an gen plis enfòmasyon disponib sou Preparasyon pou Ivè, tankou Sekirite 
pou Ivè ak pwoteksyon konsomatè aktyèl ki disponib nan: Preparasyon pou Ivè | 
Depatman Sèvis Piblik la. Nou ankouraje piblik la pou kontakte Biwo Sèvis Konsomatè 
Depatman an pou plent oswa enkyetid konsènan sèvis piblik yo Kontakte nou | 
Depatman Sèvis Piblik la.  
  
Lapolis Eta Nouyòk 
Lapolis Eta Nouyòk la ap siveye previzyon yo ak anpil atansyon epi l ap kowòdone ak 
Divizyon Sekirite Enteryè ak Sèvis Ijans lan, Depatman Transpò, Otorite Thruway, DEC, 
Pak yo, ak patnè lokal nou yo pandan previzyon move tan ivè a ap antre nan eta a. 
Ofisye Lapolis ak inite espesyalize yo pare epi yo sou wout pou reponn ak nenpòt ijans 
ki gen rapò ak move tan, ede chofè yo epi sipòte kominote lokal yo si kondisyon yo 
deteryore.  
  
Sekirite piblik se priyorite nou, epi n ap kontinye ajiste pèsonèl ak resous yo jan sa 
nesesè pou pwoteje piblik la pandan tout evènman move tan sa a. Nan ka ijans, rele 
911.  
  
Depatman Konsèvasyon Anviwònmantal (Department of Environmental 
Conservation, DEC) 
Anplwaye Jesyon Ijans Depatman Prezèvasyon Anviwònmantal (DEC), Ofisye Lapolis 
Depatman Konsèvasyon Anviwònmantal, Gad Forè, yo ak anplwaye rejyonal yo rete an 
alèt epi yo ap kontinye siveye previzyon metewo yo. An kolaborasyon ak patnè ajans 
yo, DEC ap prepare pou kowòdone deplwaman tout resous ki disponib tankou premye 
entèvenan yo nan zòn ki sible nan preparasyon pou enpak ki posib akoz gwo van, gwo 
lapli ak nèj ak glas.  
  
DEC raple sila yo ki responsab pou netwaye epi jete pou swiv pi bon pratik jesyon pou 
ede anpeche inondasyon epi redui posibilite pou gen polyan tankou sèl, sab, gaz, fatra 

ak lòt debri pou yo pa afekte kalite dlo a. Eliminasyon nèj nan rivyè ak kouran dlo lokal 
yo ka kreye baraj glas ki ka lakòz inondasyon. Operatè pou retire nèj piblik ak prive yo 
ta dwe okouran de pwoblèm sekirite sa yo pandan ak apre tanpèt la. Gen enfòmasyon 
adisyonèl ki disponib nan Seri Direktiv Teknik ak Operasyonèl Divizyon Dlo a: 
Eliminasyon nèj.  
  
Sekirite pou randone  
Move tan enprevizib ivè ak tanpèt nan Adirondacks, Catskills ak lòt zòn lwen kapab 
kreye kondisyon danjere ke yo pa t atann. Vizitè yo ta dwe prepare ak rad ak ekipman 
apwopriye pou nèj, glas ak fredi pou asire yon eksperyans ivènal an sekirite. Pwofondè 
nèj varye anpil nan tout Adirondacks yo, ak nèj ki pi pwofon nan wo elevasyon nan 
rejyon High Peaks ak lòt mòn ki depase 900 mèt (3,000 pye) yo. Santye ki pi ba yo gen 
kondisyon miks nèj, glas ak labou, ki gen ladan anpil santye nan mòn Catskill kote ki 
gen risk pou kondisyon santye glase yo.  
  
Moun k ap vizite rejyon andeyò yo ta dwe fè pridans epi swiv bon jan gid sekirite. 
Planifye vwayaj kòmsadwa. Nan ka ijans, rele 9-1-1. Pou mande asistans Gad Forè, 
rele 1-833-NYS-RANGERS. Pandan ke kèk vwa navigab yo ka parèt jele, DEC konseye 
amatè aktivite deyò yo pou revize konsiy sekirite sou glas anvan yo deplase.  
  
Yo konseye randonè yo pou evite tanporèman tout santye ki gen altitid wo yo ansanm 
ak santye ki travèse rivyè ak kouran dlo yo pandan gwo evènman tanpèt yo. N ap 
ankouraje randonè yo tcheke paj wèb DEC yo pou mizajou sou kondisyon santye yo, 
fèmti wout sezonye yo, ak enfòmasyon lwazi jeneral.  
  
Biwo Pak, Lwazi ak Konsèvasyon Istorik (Office of Parks, Recreation and Historic 
Preservation)  
Lapolis Pak Eta Nouyòk ak anplwaye pak yo rete alète epi y ap swiv deprè kondisyon 
metewolojik ak enpak yo. Yo ap alimante, teste epi prepare ekipman pou repons, pou fè 
entèvansyon nan ka tanpèt. Vizitè pak yo ta dwe vizite parks.ny.gov, tcheke aplikasyon 
mobil gratis NY State Parks Explorer oswa rele biwo pak lokal yo pou yo jwenn dènye 
nouvèl konsènan lè fonksyònman pak yo, lè ouvèti ak fèmti yo.  
  
Konsèy sekirite sou kondwi pandan ivè  
  

 Siveye previzyon an pou zòn lokal ou a ak zòn ou ka vwayaje ladan.  
 Evite vwayaj ki pa nesesè yo.  
 Si ou dwe vwayaje, asire ou ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

 Si ou gen telefòn selilè oswa lòt aparèy kominikasyon tankou yon wὸki tὸki 
disponib pou ou sèvi, kenbe batri a chaje epi kenbe l avè ou tout lè ou ap 
vwayaje. Si ou ta vin bloke, ou ap kapab rele pou mande èd, enfòme sekouris yo 
sou kote ou ye.  

 Prensipal kὸz lanmò ak blesi pandan tanpèt ivè se aksidan transpò. Anvan ou 
chita dèyè volan, pa bliye retire glas ak nèj ki sou machin ou an; bon vizyon se 
sekrè kondui byen. Planifye arè ou yo epi kite plis distans ant machin yo. Pote 
plis atansyon epi sonje pil nèj yo ka maske timoun ki pi piti yo. Toujou koresponn 
vitès ou selon kondisyon wout la epi selon meteyowolojik.  

 Li enpòtan pou chofè ki sou tout wout yo konnen vitès chasnèj yo se 56 kilomèt 
alè (35 mph), sa ki nan anpil ka pi ba pase limit vitès ki make a.  

 Anpil fwa sou otowout ant eta yo, chasnèj yo opere kòtakòt, pou netwaye san 
danje plizyè vwa yon sèl kou.  

 Chofè machin ak pyeton dwe sonje chofè chasnèj yo ka wè devan yo sou yon 
distans limite, epi gwosè ak pwa chasnèj yo ka fè l difisil pou manevre epi 
frennen touswit. Nèj chasnèj la ap soufle dèyè li ka diminye vizibilite anpil oubyen 
kreye yon vwal blan.  

 Chofè machin yo pa ta dwe eseye double chasnèj yo, ni swiv yo twò pre. Kote ki 
gen plis sekirite pou chofè machin yo woule se lwen dèyè chasnèj yo, kote wout 
la klè epi gen sèl sou li. Pa janm eseye depase yon chasnèj pandan l ap 
fonksyone.  

  
Konsèy sekirite sou entèripsyon kouran  
  

 Tcheke konpayi sèvis piblik ou a pou ou ka konnen orè reparasyon nan zòn nan.  
 Etenn oswa deploge limyè ak aparèy menaje pou ou ka evite yon sichaj kouran 

lè yo repare sèvis la: kite yon limyè limen pou endike lè yo te retabli kouran.  
 Si chalè a ale pandan yon tanpèt, kenbe kay la cho lè w fèmen chanm ou pa 

bezwen yo.  

  

Pou rapòte yon blakawout, rele:  
  

 Central Hudson: 845-452-2700  
 Con Edison: 800-752-6633  
 National Grid: 800-867-5222  
 NYSEG: 800-572-1131  
 O&R: 877-434-4100  
 PSEG-LI: 800-490-0075  
 RG&E: 800-743-1701  

  

Pou plis konsèy sekirite, vizite www.dhses.ny.gov/safety.  
  

###  
  
  

https://gcc02.safelinks.protection.outlook.com/?url=https%3A%2F%2Fwww.dhses.ny.gov%2Fsafety&data=05%7C02%7CViktoryia.Baum%40otda.ny.gov%7C6efc186cbea444aa078508de465bd0da%7Cf46cb8ea79004d108ceb80e8c1c81ee7%7C0%7C0%7C639025557365242142%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=reFFw0YR%2F2DK39APKIp0qUiksTu6kVGgs8r2%2B63Zybw%3D&reserved=0


Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

